
Барлық микробты препараттар ерітілетін ұнтақ, паста және сирек гранула, кристалдар мен споралар эмульсиясы түрінде шығарылады. 
Энтомопатогенді бактерияларды зертханалық жинақтамасын (наработка) шайқағышта немесе зертханалық ферментерда шығарады. Сонымен қатар культуралды сұйықтықта клеткалардың максималды тирті және токсиннің көп мөлшерде жинақталуы міндеті қойылады. Энтомопатогенді бактериялар штамдарын жинақтауға талаптар:штамның анық бір серотипке жатуы, жоғары уыттылығы және қоректік орталардағы өнімділігі және т.б. зертханалық өндіріс технологиясы кез-келген биотехнологиялық өндіріс сияқты барлық кезеңдерден тұрады. Культивирлеу температурасы барлық кезеңде тұрақты болады (28-30[image: image2.png]


). 

Тереңдік ферментация спора-кристалл суспензия кешені негізінде сұйық препараттар алу үшін қолданылды. Олар бүркіп шашу үшін қолданылады. Бұрындары сұйық препаратты кешендер тез құртылып, оларды тек суық жерде сақтау керек болған болса, қазір олар оңтайландырылды және оларды бөлме температурасында сақтауға болады.

5 литрлік ферментерда микроорганизмдерді культивирлеу үшін, материал қиғаш ашытқы автолизаты қосылған ет пептонды агарда өсірілді. Содан кейін қиғаш агардан споралы материалды дистилденген сумен шайып, Боброва аппаратына енгіздік. Инокуляторды Боброва аппаратының көмегімен ектік. 

Культивирлеу жағдайлары: Луриа Бертани қоректік ортасы 3/1,5 (ЛБ); араластырғыштың айналу жылдамдығы– (450 ±50) мин-1; культивирлеу температурасы – (29±0,5)[image: image4.png]


; ауа шығымы – минутына 1 л ауаға 1 л қоректік орта. Өсу уақыты 48 сағат. Культивирлеу процесінде рН-ын потенциометриялық әдіспен анықтадық; аминды азоттың болуын – формальді титрлеу әдісімен; крахмал болуын – Бертран әдісімен; тіршіліке қабілетті клеткалар санын Пастер – Кох әдістерімен; токсинді белок концентрациясын – белокты натрий гидроксиді ерітіндісінде анықтадық. 

Бактерияларды өсіруде аса тиімді қоректік ортаны таңдау үшін құрамы әртүрлі сұйық қоректік орталарда микроорганизмдерді өсірдік. Ол қоректік орталар: «ДПС», «СКС», «ЛБ», «ПА». Бұл тәжірибені қою үшін 250 мл-лік колбалар дайындалып, қоректік орталар жасалып автоклавқа зарарсыздандырылуға қойылды. Дайын болған қоректік орталарға микроорганизм штамдары стерильді жағдайда отырғызылды. Ары қарай штамдар отырғызылған колбалар шайқағышқа 25-28[image: image6.png]


температурада 5-7 тәулікке қойылды. 3 тәулік өткен соң микроскоп арқылы бактериялардың вегетативті клеткаларын анықтадық. 5-7 тәулікте әртүрлі қоректік орталада өскен бактериялардың спора титрлері есептелді. Осы бойынша ең тиімді қоректік орта таңдалды.

Культуралды сұйықтықтың спора титрін Горяв камерасында санайды. 


Горяев камерасы— белгілі көлемдегі сұйықтықтан элементтер (клетка, спора) санау үшін арналғанқұрал, торшалары бар заттық шыны. Жабын шынысын, камераның шеттерін ньютонды сақиналар пайда болғанша үлкен саусақтармен жақсылап ысқылайды, камера торшасын суспензия тамшысын тамызады. Зерттелетін материалы бар камераны микроскоптың заттық үстелшесіне қойып, 40 есе ұлғайтумен микроскоптайды. Клеткалар санын үлкен шаршылардан санайды. Шаршының ішіндегі барлық клеткалар саналады. 
Аса тиімді қоректік ортаны таңдауда бактерияларды құрамы әртүрлі қоректік орталарда өсірдік. Қоректік орта құрамдары және мөлшерлері 1-кестеде көрсетілген. Энтомопатогенді бактерияларды өсіруде сұйық қоректік орталар дайындалды. 5-7 тәулік шайқағышта культивирленді. Әртүрлі қоректік орталарда өскен энтомопатогенді бактериялардың спора титрлері Том-Горяев камерасында саналды, вегетативті клеткалары, споралары және белокты кристалдары микроскоптан бақыланды.
1кесте – Қоректік орталар құрамы
	Қоректік орталар құрамы
	ДПС
	СКС
	ПС
	ЛБ

	БВК ашытқысы
	30,0
	
	
	

	Жүгері ұны
	15,0
	
	
	

	CaCl2
	1,5
	1,5
	
	

	Соя ұны
	
	20,0
	10,0
	

	Картоп крахмалы
	
	10,0
	10,0
	

	Фосфорқышқылды аммоний
	
	1,5
	3,0
	

	K2SO4
	
	0,1
	
	

	MgSO4
	
	1,3
	
	

	NaCl
	
	
	
	5,0

	Ашытқы экстрактісі
	
	
	
	5,0

	Пептон
	
	
	
	10,0

	Дистилденген су
	1 литр


2-кесте - Том-Горяев камерасында спораларды есептеу
	Штамдар
	Спора титрі және қоректік орталар

	
	ДПС
	СКС
	ПС
	ЛБ

	БТ-1
	-
	7·107
	8·107
	2·108

	БТ-2
	-
	-
	8·107
	3·108

	БТ-3
	-
	1·108
	1·108
	1·108

	БТ-4
	-
	-
	8·107
	1·108

	ВТ1-12
	-
	8·107
	7·107
	1·108


Әртүрлі қоректік орталарда өскен микроорганизм штамдары микроскоптан зерттелді. 5-7 тәулік сұйық қоректік орталарда өскен штамдар алынды. Микроскоптан зерттеу Пешков әдісі бойынша жүзеге асырылды.  Ақ көбелек штамы 4 түрлі қоректік ортада өсті. 4 түрлі қоректік ортада вегетативті клеткалары, споралары және кристалдары үзілді. Кристалдар мен споралар ДПС қоректік ортасында нашар өсті. Микроорганизмдердің ең жақсы өсуі ЛБ және ПС қоректік орталарында болды. 

Ауылшаруашылық өндірісінде өсімдік қорғауда химиялық препараттар қолданудың қоршаған ортаның экологиялық қауіпсіздігіне тигізетін зардаптары ғаламдық мәселе болып отыр.

Осыған орай, өсімдік қорғауда қоршаған ортаға қауіпсіз, орман мен бақтардың агроценоздарын экологизацисына мүмкіндік беретін эффективті құралдарды жасау маңызды міндет болып отыр. Бұл тұрғыда ғылыми маңыздылыққа және практикалық іске асыру мүмкіндігіне ие зиянды организмдерге қарсы бактерия штамдары негізінде биологиялық препараттардың жаңа продуценттерін іздестіру аса эффективті бағыт.

Жүргізілген зерттеулер Bacillus thuringiensis штамдары «ЛБ» және «ПС» қоректік орталарында қарқынды өсетінін, споралары көп болатынын, морфологиялық-физиологиялық қасиеттері сақталатынын көрсетті. 
«ЛБ» қоректік ортасында ферментерда жақсы өсті, ары қарайғы биопрепараттар өндіруде қолдануға болады. Алынған мәліметтерді энтомопатогенді микроорганизмдер негізінде биопрепараттар алуда қолдануға болады.

